ԱՄՓՈՓԱԹԵՐԹ
ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ԻՐԱՎԱՍՈՒ ՄԱՐՄԻՆՆԵՐԻ ԿՈՂՄԻՑ ՄԻՋԱԶԳԱՅԻՆ ՎԵՐԱՀՍԿԵԼԻ ՄԱՏԱԿԱՐԱՐՄԱՆ ԿԱԶՄԱԿԵՐՊՄԱՆ ԵՎ ԻՐԱԿԱՆԱՑՄԱՆ ԿԱՐԳԻ ՄԱՍԻՆ ՊԱՅՄԱՆԱԳՐԻ

	1. ՀՀ արտաքին գործերի նախարարություն
	№ 1111/2609-26

	
	20.01.2026

	Անկախ Պետությունների Համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին պայմանագիրը (այսուհետ` Պայմանագիր) ստորագրվել է 2025 թվականի հոկտեմբերի 10-ին:
Պայմանագրով սահմանվում է Կողմերի իրավասու մարմինների կողմից միջազգային վերահսկելի մատակարարման կազմակերպման և իրականացման կարգը:
Միջազգային վերահսկելի մատակարարման իրականացման ընթացքում իրավասու մարմինների հիմնական խնդիրներն են՝
ա)	հանցագործությունների հայտնաբերումը, կանխումը, կանխարգելումը և բացահայտումը, ինչպես նաև դրանք նախապատրաստող, կատարող կամ կատարած անձանց հայտնաբերումն ու պարզումը.
բ)	միջտարածաշրջանային, միջազգային հանցավոր կապերի, ուղիների և վերահսկելի օբյեկտների տեղափոխման երթուղիների հայտնաբերումը.
գ)	մարդու և քաղաքացու իրավունքների, ազատությունների, հասարակության, ազգային անվտանգության, պետության համար սպառնալիք առաջացնող իրադարձությունների կամ գործողությունների վերաբերյալ տեղեկատվության ստացումը.
դ)	հանցավորության դեմ պայքարի հարցում աջակցությունը՝ միջազգային պայմանագրերին համապատասխան։
Պայմանագիրը ստորագրվել է Հայաստանի Հանրապետության, Բելառուսի Հանրապետության, Ղազախստանի Հանրապետության, Ղրղզստանի Հանրապետության, Ռուսաստանի Դաշնության, Տաջիկստանի Հանրապետության և Ուզբեկստանի Հանրապետության կողմից:
Պայմանագիրն ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերն այն ստորագրած Կողմերի կողմից կատարվելու մասին երրորդ ծանուցումն ավանդապահի կողմից ստանալու օրվանից 30 օրը լրանալուց հետո։
2026թ. հունվարի 20-ի դրությամբ Պայմանագիրն ուժի մեջ չի մտել:
Հաշվի առնելով վերոգրյալը 2025 թվականի հոկտեմբերի 10-ին ստորագրված Անկախ Պետությունների Համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին պայմանագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:

	Ընդունվել է ի գիտություն։


	2. ՀՀ արդարադատության նախարարություն
	№/14.2.1/196-2026


	
	08.01.2026թ.

	1. Եզրակացություն
Պայմանագիրը չի պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող նորմ:
Պայմանագրի 12-րդ հոդվածով սահմանվում է, որ տարանցման պետության և նշանակման պետության իրավասու մարմիններն ապահովում են որպես հանցագործության կատարման միջոց օգտագործվող, այդ թվում՝ քրեական գործերով իրեղեն ապացույցներ հանդիսացող տրանսպորտային միջոցների վերադարձն ուղարկման պետություն ՄՎՄ-ի դադարեցումից հետո՝ ուղարկման պետության հաշվին, եթե Կողմերի կողմից այլ բան չի համաձայնեցվել։ Տվյալ դրույթը հակասում է քրեական դատավարության օրենսգրքի 98-րդ հոդվածին, որի համաձայն՝ բացառությամբ սույն հոդվածով նախատեսված դեպքերի, իրեղեն ապացույցները պահվում են վարույթի նյութերի հետ այնքան, քանի դեռ դրանց տնօրինման հարցը չի լուծվել օրինական ուժի մեջ մտած եզրափակիչ դատավարական ակտով: Հարկ է արձանագրել, որ նշյալ իրավանորմով սահմանված բացառությունը չի տարածվում քրեական գործերով իրեղեն ապացույցներ հանդիսացող տրանսպորտային միջոցների վրա։
Միաժամանակ Պայմանագրով նախատեսվում է ԱՊՀ անդամ պետությունների իրավասու պետական մարմինների միջև անձնական տվյալների փոխանակում:
Ելնելով վերոնշյալից՝ Պայմանագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ի, 5-րդ կետերի, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Պայմանագիրը ենթակա կլինի վավերացման նաև ՀՀ Սահմանադրության  116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
2. Կարծիք
Պայմանագրի 7-րդ հոդվածի 1-ին կետը սահմանում է, որ միջազգային վերահսկելի մատակարարման (այսուհետ՝ ՄՎՄ) իրականացման համար հիմք է հանդիսանում Կողմի իրավասու մարմնի հարցումը, որը նույն հոդվածի 2-րդ կետի «դ» ենթակետի համաձայն՝ պետք է, ի թիվս այլնի, պարունակի ՄՎՄ-ի իրականացման եղանակների, պայմանների, վայրի, ժամանակի և կարգի վերաբերյալ առաջարկներ: Հիշյալ իրավադրույթից հետևում է, որ ՄՎՄ-ի իրականացման եղանակների և պայմանների վերաբերյալ առաջարկների շրջանակում հարցումը ուղարկող Կողմի (ուղարկման պետության) իրավասու մարմինը հարցումը ստացող Կողմի (տարանցման պետության և նշանակման պետության) իրավասու մարմնին փոխանցելու է նաև Պայմանագրի 5-րդ հոդվածում նշված ՄՎՄ-ի իրականացման ընթացքում վերահսկելի օբյեկտները տեղափոխող ֆիզիկական անձանց վերաբերյալ նույնականացնող տվյալներ (անձնական տվյալներ), որպեսզի նշանակման (տարանցման) պետության իրավասու մարմինը հնարավորություն ունենա ապահովել Պայմանագրի 5-րդ հոդվածի «գ» և «դ» կետերում նշված անձանց անվտանգությունը և միջոցառումից նրանց անվտանգ դուրսբերումը, ինչպես նաև պարզի հանցավոր խմբի անդամների (մատակարարման կազմակերպիչների, առաքիչների, բեռն ստացողների) ինքնությունը (8-րդ հոդվածի 1-ին կետի «գ» ենթակետ, 8-րդ հոդվածի 2-րդ կետի «գ» և «դ» ենթակետեր)։
Այսպիսով, հաշվի առնելով, որ Պայմանագիրը նախատեսում է ԱՊՀ անդամ պետությունների իրավասու պետական մարմինների միջև անձական տվյալների փոխանցում, և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից՝ Պայմանագիրը ենթակա է վավերացման։

	Ընդունվել է ի գիտություն:






	3. ՀՀ ֆինանսների նախարարություն
	12.01.2026թ.

	
	N 04/5-1/70-2026

	«Անկախ Պետությունների Համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին պայմանագրում (այսուհետ՝ Պայմանագիր) առկա են դրույթներ, որոնք կարող են հանգեցնել պետական բյուջեի ծախսերի ավելացման (մասնավորապես՝ Պայմանագրի 12-րդ, 15-րդ և 20-րդ հոդվածները)։
Միաժամանակ, Պայմանագիրը եկամուտների նվազեցում նախատեսող դրույթներ չի պարունակում:
	Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	29.12.2025թ.

	
	№ ԱՍ/17.2/44756-2025

	«Անկախ Պետությունների Համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման եւ իրականացման կարգի մասին» պայմանագրով «Պետական գույքի կառավարման մասին» Հայաստանի Հանրապետության օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ ազգային անվտանգության ծառայություն
	29.12.2025թ.

	
	№ 11/1707

	«Անկախ Պետությունների Համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին» պայմանագիրը վավերացնելու վերաբերյալ առարկություններ չկան։
	Ընդունվել է ի գիտություն


	6. ՀՀ պետական եկամուտների կոմիտե
	03/5-4/79284-2025

	
	03.01.2026թ.

	«Անկախ պետությունների համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին պայմանագրի վերաբերյալ հայտնում ենք, որ ՊԵԿ կողմից առաջարկություններ և դիտողություններ չկան։
	Ընդունվել է ի գիտություն։


	7. ՀՀ հակակոռուպցիոն կոմիտե
	Ե/12033-2025

	
	24.12.2025թ․

	«Անկախ պետությունների համագործակցության մասնակից պետությունների իրավասու մարմինների կողմից միջազգային վերահսկելի մատակարարման կազմակերպման և իրականացման կարգի մասին պայմանագրի վերաբերյալ ՀՀ հակակոռուպցիոն կոմիտեն իր լիազորություններից և պարտականություններից բխող դիտարկումներ և առաջարկություններ չունի։
	Ընդունվել է ի գիտություն։





                                                                                                                               ՀՀ ներքին գործերի նախարարություն

